
ᐱᔾᔪᑎᖃᖅᑐᖅ: ᑐᓴᐅᒪᔭᒃᓴᖅ ᐃᓚᖓ 4 ᕿᒥᕐᕈᔭᐅᓂᐊᕐᓂᖓ ᐊᕇᕙ ᕇᓱᐊᓯᔅ ᑲᓇᑕ “ᑭᒡᒐᕕᖕᒥ” 

ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᖓᓐᓄᑦ 
 
ᑕᐃᔮᓐ ᒪᕐᑎᓐᔅᒧᑦ: 
 
ᓅᕕᒻᒥᕆ  25, 2008-ᖑᑎᓪᓗᒍ, ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ (NIRB) ᑎᑭᕝᕕᐅᓚᐅᖅᓯᒪᔪᑦ 
“ᑭᒡᒐᕕᒃ” ᐅᔭᕋᒃᓯᐅᕐᕕᓕᐅᕐᕕᐅᔪᒪᔭᖓᓐᓄᑦ ᑐᒃᓯᖅᑑᑎᖓᓐᓂᒃ ᐊᕇᕙ ᕇᓱᐊᓯᔅ ᑲᓇᑕ ᐃᓐᑯᐊᐳᕇᑕᒃᑯᑦ 
(AREVA).  ᓅᕕᒻᒥᕆ 2008-ᖑᑎᓪᓗᒍ, ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ (NIRB) ᑐᓴᖅᑎᑦᓯᔪᔪᑦ 
ᐊᕇᕙᒃᑯᓐᓂᒃ ᐅᔭᕋᒃᓯᐅᕐᕕᓕᐅᕐᕕᒋᔪᒪᔭᖓᑦ ᒪᓕᑦᓯᐊᕋᓱᖃᑦᑕᕆᐊᖃᕐᓂᐅᔪᒦᓐᓂᕋᖅᑕᐅᔪᑉ 
ᐃᓂᖓᓐᓃᑦᓱᓂᒎᖅ ᑭᕙᓪᓕᖅᒥᐅᑦ ᓄᓇᐅᑉ ᐊᑐᖅᑕᐅᓕᑉᓂᖏᓐᓄᑦ ᐸᕐᓇᐅᑎᑎᒍᑦ  (KRLUP).  ᔮᓐᓄᐊᕆ 
16, 2009-ᒥ, ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᑐᓴᖅᑎᑕᐅᔪᔪᑦ ᑎᑎᖃᑎᒍᑦ ᑎᑭᕝᕕᐅᓪᓗᑎᒃ 
ᒪᓕᑦᓯᐊᕐᓂᕋᖅᑕᐅᓪᓗᑎᒃ ᐸᕐᓇᐅᑎᓂᒃ ᐅᖃᐅᔾᔭᐅᓚᐅᖅᓯᒪᔪᑦ ᓄᓇᕘᒥ ᐸᕐᓇᐃᔩᓄᑦ.  ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᑦ  ᑕᐃᒪ ᑖᑦᓱᒥᙵ ᐱᓕᕆᐊᕆᔭᐅᔪᒪᔪᒥᑦ ᓈᓴᐅᓯᖅᑐᐃᓯᒪᓕᖅᑐᑦ 09MN003-ᒥᑦ. 
 
ᑖᓐᓇ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᑕᐃᒍᖅᑕᐅᓯᒪᔪᖅ “ᑭᒡᒐᕕᒃ” ᑭᕙᓪᓕᕐᒦᑦᑐᖅ, ᐃᒻᒪᖄ 80 
ᑭᓛᒥᑕᓂᒃ  (km) ᐱᖓᓐᓇᖅᐸᓯᒋᐊᖓᓐᓃᑦᑐᖅ ᖃᒪᓂ’ᑐᐊᒥᑦ.  ᑖᒃᑯᐊ ᐸᕇᕙᒃᑯᑦ ᑕᐱᓪᓗᒋᒃ ᔪᕋᐃᓂᐊᒻ 
ᐅᐊᕐᓯᐅᕐᕕᓕᐅᕕᒪᓪᓗᑎᒡᓗ ᓯᑲᓕᐅᖅᑐᐃᕝᕕᖃᕐᓗᑎᒡᓗ ᒪᕐᕉᖕᓂ ᖃᓂᒌᒃᑐᓃᑦᑐᓂᒃ: ᑭᒡᒐᕕᖕᒥ ᓯᓴᓐᔅᒥᓗ 
ᑖᒃᑯᐊᒃ ᑲᑎᓪᓗᒋᒃ ᑕᐃᒍᖅᑕᐅᕙᖕᓂᐊᖅᑐᖅ ᑭᒡᒐᕕᒃ).  ᑖᓐᓇ ᐱᓕᕆᐊᕆᔪᒪᔭᖓᑦᑎᒍᑦ ᑕᐃᒪ 
ᐱᖓᓲᓇᔭᖅᑐᑦ ᓄᓇᐅᑉ ᖄᖓᓃᓇᔭᖅᑐᑦ ᑭᒡᒐᕕᖕᒥ ᐊᒻᒪᓗ ᓯᓴᓐᔅᒥ  ᐊᐃᑉᐸᖓ ᓄᓇᐅᑉ ᖄᖓᓃᓪᓗᓂ 
ᐊᐃᑉᐹᓗ ᓄᓇᐅᑉ ᐃᑭᐊᖓᓃᓐᓇᔭᕆᓪᓗᓂ. ᐊᖏᖅᑕᐅᓐᓂᕈᑎᒃ ᑕᐃᒪ 
ᐅᔭᕋᒃᓯᐅᕐᕕᓕᐅᖅᐸᓪᓕᐊᓕᕋᔭᖅᑐᕆᔪᑦ 2012 ᕿᑎᖅᐸᓯᒃᓯᒃᐸᑦ 
ᐅᔭᕋᒃᓯᐅᖅᕕᓕᐅᖅᐸᓪᓕᐊᓂᐊᓵᒻᒪᕆᒃᑎᓪᓗᒋᓪᓗ ᓴᓇᔭᐅᕙᓪᓕᐊᓕᖃᕐᓇᔭᖅᑐᖅ ᑕᒪᓐᓇᓗ ᐊᕐᕌᒍᓂᒃ 
ᐱᖓᓱᓂᒃ ᐃᓚᖓ ᓴᓇᔭᐅᕙᓪᓕᐊᓕᕋᔭᖅᑐᖅ.  ᐅᔭᕋᖅᓯᐅᕐᓂᐊᕋᓱᒋᔪᑦ ᐊᕐᕌᒍᓂᒃ ᖁᓕᑦ ᐊᕐᕕᓂᓕᒃ 
ᐊᑕᐅᓯᕐᓗ 17-ᓂᒃ ᐊᕐᕌᒍᓂᒃ ᐅᒃᑯᐊᖅᑕᐅᕙᓪᓕᐊᓂᖃᕐᓗᓂᓗ ᐃᒻᒪᖄ ᐊᕐᕌᒍᓂᒃ ᑕᓪᓕᒪᓂᒃ  5. 
 
ᐅᑯᐊ ᑕᐃᒪ ᓇᐃᒡᓕᒋᐊᖅᑕᐅᓯᒪᓪᓗᑎᒃ ᐱᓕᕆᐊᕆᔭᐅᔪᒪᔫᑉ ᒥᒃᓵᓅᖓᖓᔪᑦ ᐃᓚᒋᓂᐊᖅᑕᖏᓪᓗ : 

 ᐱᖓᓱᓂᒃ ᓄᓇᐅᑉ ᖄᖓᓂ ᑭᒡᒐᕕᖕᒥ ᐅᔭᕋᒃᓯᐅᕐᕕᓕᐅᕈᒪᔪᑦ; ᑲᓇᖕᓇᖓᓂ, ᕿᑎᐊᓂ ᐊᒻᒪᓗ 
ᐅᔭᕋᒃᓯᐅᕐᕕᐅᓪᓚᕆᖃᑦᑕᕐᓂᐊᖅᑐᒥᓗ. 

 ᐊᑕᐅᑦᓯᒥᒃ ᓄᓇᐅᑉ ᖄᖓᓂ, ᐊᓐᑐᕈᓯ ᓚᐃᒃᒥ; aᓄᓇᐅᓪᓗ ᐃᑭᐊᖓᓂ, ᑲᓇᖕᓇᖅᐸᓯᒋᐊᖓᓂ, 
ᓯᓴᓐᔅᒥ. 

 ᐃᓚᖓ ᐊᓐᑐᕉᓯ ᓚᐃᒃ ᐃᒪᐃᔭᖅᑕᐅᓇᔭᖅᑐᖅ.  
 ᐅᔭᕋᒃᑕᒐᐅᔪᑦ ᐊᑐᖅᑕᐅᓂᐊᖏᑦᑐᑦ ᐊᑐᖅᑕᐅᔪᓐᓇᕐᓂᐊᖏᑦᑐᓪᓗ ᓯᖃᓕᖅᑐᖅᑕᐅᔾᔮᖏᑦᑐᑦ 
ᐃᓕᐅᖃᐃᕝᕕᒃᓴᓕᐅᕐᓗᑎᒃ ᐊᒻᒪᓗ ᐊᒃᑕᕐᕕᒃᓴᓕᐅᕐᓗᑎᒡᓗ ᖃᐅᔨᓴᖅᑕᐅᖄᖃᑦᑕᕆᐊᖃᕋᔭᖅᑐᑦ 
ᖃᐅᔨᓴᐅᑎᓄᑦ ᑕᒪᒃᑯᐊ ᐊᒃᑕᖅᑕᐅᖃᑦᑕᕐᓂᐊᖅᑐᑦ ᐊᓰᓂᒃ.  

 ᐅᔭᕋᒃᑕᒐᐅᔪᑦ ᐊᓰ ᓯᖃᓕᖅᑐᖅᑕᐅᖃᑦᑕᕐᓂᐊᖏᑦᑐᑦ ᓴᓗᒻᒪᖅᓴᖅᑕᐅᓯᒪᔪᕕᓂᕐᓂᒃ 
ᐊᖅᑯᓯᐅᖃᑦᑕᕐᓗᑎᒃ ᐅᔭᕋᒃᑕᐅᑎᓄᑦ ᐊᒡᔭᖅᑐᖅᑕᐅᖃᑦᑕᕐᓂᐊᖅᑐᓄᑦ ᐊᖅᑯᓯᐅᕈᒪᔪᑦ, 
ᐃᓕᐅᖃᐃᕕᒃᓴᓕᐅᖃᑦᑕᕐᓗᑎᒡᓗ, ᑯᕕᐅᕋᖅᑐᖃᖅᑕᐃᓕᒪᔾᔪᑎᒃᓴᓄᓪᓗ ᑕᒪᐅᖓᐃᓐᓇᖅ, 
ᐊᓯᖏᓪᓄᓪᓗ ᐊᑐᖅᑕᐅᖃᑦᑕᕈᒫᖅᑐᓂᒃ  . 

 ᐅᐊᑕᖅᑕᖅᑕᐅᔪᓄᑦ ᑐᖁᖅᑕᐅᓂᐊᓵᖅᑎᓪᓗᒋᑦ ᐃᓕᐅᖃᐃᕕᒃᓴᖏᓐᓂᒃ ᓴᓇᔪᒪᓪᓗᑎᒃ  ᑭᒡᒐᕕᖕᒥ 
ᓯᓴᓐᔅᒥᓗ. 

 ᐅᐊᑕᖅᑕᐅᔪᕕᓂᕐᓂᒃ ᐊᒡᔭᖅᑐᐃᖃᑦᑕᕐᓗᑎᒃ ᓯᓴᓐᔅᒥᑦ ᑭᒡᒐᕕᐅᑉ ᐅᐊᑕᖅᑕᐅᔪᕕᓃᑦ 
ᑐᖁᖅᑕᐅᓂᐊᓵᖅᑎᓪᓗᒋᑦ ᐃᓕᐅᖃᐃᕕᒃᓴᖏᓐᓄᑦ ᑭᒡᒐᕕᖕᒥ ᓯᖃᓕᖅᑐᒐᒃᓴᓂᒃ 
ᓯᖃᓕᖅᑐᐃᕝᕕᖓᓐᓂ. 

 ᓯᖃᓕᖅᑐᐃᕝᕕᒃᓴᓕᐅᕐᓂᖅ ᑭᒡᒐᕕᖕᒥ. 
  ᐅᔭᕋᒃᓯᐅᕐᕕᖕᒥ ᐅᐊᕐᑕᖃᑦᑕᕐᓂᐊᖅᑐᑦ 675,000 ᑕᓐᔅᓂᒃ ᐊᕐᕌᒍ ᑕᒫᑦ ᐊᒻᒪᓗ ᐃᒻᒪᖄ 3,000 
ᑕᓐᔅᓂᒃ ᓯᑲᓕᖅᑐᐃᖃᑦᑕᕐᓂᐊᕋᓱᒋᓪᓗᑎᒃ ᔪᕋᐃᓂᐊᒻᑕᖅᑕᕕᓂᕐᒥᖕᓂᒃ ᐊᕐᕌᒍ ᑕᒫᑦ. 

 ᐅᔭᕋᒃᑕᒐᐅᓂᑯᕕᓂᕐᓂᒃ ᓯᖃᓕᖅᑐᖅᑕᐅᑕᐅᓯᒪᔭᕇᖅᑲᖅᑎᓪᓗᒋᑦ ᐊᒃᑕᕐᕕᒃᓴᖓᓐᓂᒃ  
ᐅᔭᕋᒃᓯᐅᕐᕕᐅᑉ “ᐃᓗᐊᑕ ᐃᓚᖓᓐᓂ” ᐊᒃᑕᖅᑕᐅᖃᑦᑕᕐᕕᒃᓴᕆᓇᔭᖅᑕᖏᓐᓂ.  ᕿᑎᖅᐸᓯᐊᓂ 
ᐊᒻᒪᓗ ᐅᔭᕋᒃᓯᐅᕐᕕᓪᓚᕆᖕᒥᓗ ᐅᔭᕋᒃᓯᐅᕐᕕᐅᓯᒪᔭᕇᖅᑐᕕᓂᕐᓂ ᐊᒃᑕᕐᕕᐅᖃᑦᑕᕋᔭᖅᑐᑦ  
ᔪᕋᐃᓂᐊᒻᑕᒐᕕᓃᑦ  ᓯᖃᓕᖅᑐᖅᑕᐅᓯᒪᔭᕇᕐᓂᑯᓄᑦ ᐊᑐᖅᑕᐅᔾᔮᖏᑦᑐᓄᑦ.. 

 ᐅᔭᕋᒃᓯᐅᕐᕕᕕᓃᑦ ᓄᓇᐃᔭᖅᑕᐅᓂᑯᕕᓃᓪᓗ ᑐᐊᐸᒃᑕᕐᕕᐅᓂᐊᖅᑎᓪᓗᒋᑦ 
ᓄᓇᑕᕐᕕᐅᓂᐊᖅᑎᓪᓗᒋᓪᓗ ᑐᐊᐸᒃᑕᒐᐅᓂᑯᕕᓂᕐᓄᑦ ᓄᓇᑕᖅᑕᐅᓂᑯᕕᓪᓗ 
ᑐᖅᑯᖅᑕᐅᕕᒃᓴᖓᓐᓂᒃ ᓴᓇᔪᒪᔪᑦ ᓯᓴᓐᔅᒥ ᑎᕆᖅᑯᐊᓅᖔᖅᑕᐅᔪᒫᖅᑐᓄᑦ ᐅᔭᕋᒃᓯᐅᕐᕕᐅᑉ.. 

 2,000 ᒦᑕᓂᒃ ᑕᑭᓂᖃᖅᑎᒋᔪᒥᑦ ᑎᖕᒥᔫᓄᑦ ᒥᑦᑕᕐᕕᒃᓴᓕᐅᕈᒪᔪᑦ ᑎᑭᓵᖅᑐᓄᓪᓗ 
ᐃᓯᕐᕕᒃᓴᕆᖃᑦᑕᕐᓂᐊᖅᑕᖓᓐᓂᒡᓗ ᓴᓇᔩᑦ ᐊᒻᒪᓗ ᐅᓯᔭᒃᓴᓄᑦ ᑎᑭᐅᑎᔪᓄᓪᓗ 
ᐱᖁᑎᒃᓴᕆᓂᐊᖅᑕᖏᓐᓄᑦ ᓂᕿᒃᓴᐃᓄᓪᓗ ᐃᒡᓗᓕᔪᒪᓪᓗᑎᒃᑕᐅᖅ ᑖᒃᑯᐊᒃ ᒪᕐᕉᓇᔭᖅᑑᒃ 
ᐃᒡᓗᖅᐹᒃ ᐊᐃᑉᐸᖓ ᔪᕋᐃᓂᐊᖓᒻᑕᒐᐅᔪᕕᓂᕐᓄᑦ ᓯᖃᓕᖅᑐᖅᑕᐅᓯᒪᓂᕆᔭᖏᓐᓄᑦ (ᖁᖅᓱᖅᑕᒥᒃ 
ᑕᖅᓴᖃᖅᑐᖅ) ᑕᒪᓐᓇ ᑐᖅᑯᐃᕕᒃᓴᕆᓇᔭᖅᑕᖏᓐᓄᓪᓗ.   

 ᐅᖅᓱᒃᓴᕆᓂᐊᖅᑕᐃᓄᑦ ᖃᑦᑕᓴᐅᔭᐸᐅᔭᓂᒃ ᓴᓇᔪᒪᔪᑦ ᐅᖅᓱᕐᔪᐊᖃᐅᑎᒃᓴᐸᐅᔭᕐᓂᒃ ᑭᒡᒐᕕᖕᒥ 
ᖃᒪᓂ’ᑐᐊᒥᓗ. ᐅᖅᓱᕐᔪᐊᖃᐅᑎᒃᓴᐸᐅᔭᐃᑦ ᑭᒡᒐᕕᖕᒥ ᒪᕐᕉᓇᔭᖅᑑᒃ ᐊᕐᕕᓂᓕᐅᓗᑎᒡᓘᓐᓃᑦ 
ᐃᒻᒪᖄ, ᐊᑐᓂ 10 ᒥᐊᒐᓖᑕᓂᒃ ᑕᑖᕐᓂᖃᖅᑎᒋᔪᓐᓇᕋᔭᖅᑐᑦ  ᐅᖅᓱᕐᔪᐊᒥᒃ; ᖃᒪᓂ’ᑐᐊᒥ 
ᓯᑕᒪᐅᓇᔭᖅᑐᑦ ᐅᕝᕙᓘᑭᐊᖅ ᐊᕐᕕᓂᓕᒃ ᒪᕐᕉᒡᓘᓇᔭᖅᑐᓪᓗᑭᐊᖅ ᐅᖅᓱᕐᔪᐊᖃᐅᑎᐸᐅᔭᐃᑦ ᐊᑐᓂ 
10 ᒥᐊᒐᓖᑕᓂᒃ ᑕᑖᕐᓂᖃᖅᑎᒋᔪᓐᓇᕋᔭᖅᑐᑦ  ᐅᖅᓱᕐᔪᐊᒥᒃ.  ᖃᑦᓯᐅᑎᒋᓂᐊᕐᓂᖏᑦ 
ᐅᖅᓱᕐᔪᐊᖃᐅᑎᐸᐅᔭᐃᑦ ᑭᒡᒐᕕᖕᒥ ᖃᒪᓂ’ᑐᐊᕐᒥᓗ ᓇᐅᒃᑯᑦ ᐊᖅᑯᓯᐅᕐᓂᐊᕆᐊᖏᑦᑕ 
ᓇᓗᓇᕈᓐᓇᐃᓛᖅᑐᖅ.  

 ᖄᖅᑎᑕᒐᐃᑦ ᐊᒡᔭᖅᑐᖅᑕᐅᓂᕆᓂᐊᖅᑕᐃᓄᑦ, ᑐᖅᑯᖅᑕᐅᓯᒪᓂᕆᓂᐊᖅᑕᐃᓗ ᐃᓚᒃᓴᖏᓐᓄᓪᓗ 
ᓴᓇᔭᐅᖃᑦᑕᕐᓂᕆᓂᐊᖅᑕᐃ ᐅᔭᕋᒃᓯᐅᕐᕕᖕᒥ.   

 ᐃᓚᐅᖅᓱᖅᓯᒪᔪᑦ ᐊᑦᑕᓇᖅᑐᖅᑕᓖᓪᓗ ᐊᒡᔭᖅᑐᖅᑕᐅᖃᑦᑕᕈᒫᖅᑐᑦ ᑐᖅᑯᖅᑕᐅᓯᒪᖃᑦᑕᕐᓂᐊᖅᑐᓪᓗ. 
 ᐃᒪᖃᐅᑎᒃᓴᓂᒃ ᓴᓇᔪᒪᔪᑦ, ᐃᒪᐃᑦ ᐊᑐᖅᑕᐅᓯᒪᔭᕇᕐᓂᑯᐃᓪᓗ ᓴᓗᒻᒪᖅᓴᐃᕕᖃᐊᕐᓂᐊᖅᑐᑦᑕᐅᖅ 
ᐊᒻᒪᓗ ᖁᖅᑕᐃᑦ ᐊᓇᐃᓪᓗ ᓴᓗᒻᒪᖅᓴᐃᕕᖃᕐᕕᖃᕐᓗᑎᒡᓗ  

 ᐃᒥᖅᑕᕐᕕᖃᖃᑦᑕᕐᓂᐊᖅᑐᑦ ᑕᓯᕐᓂᒃ ᐅᐊᖕᓇᖅᐸᓯᐊᓂᒃ ᑲᓇᖕᓇᖅᐸᓯᐊᓂᒡᓗ ᑭᒡᒐᕕᐅᑉ 
ᐅᔭᕋᒃᓯᐅᕐᕕᖓᓐᓂᒃ.  

 ᐊᒃᑕᖅᑕᐅᔪᑦ ᑯᕕᐅᕋᖅᑕᐅᔪᓐᓇᖅᑐᑦ ᐊᕙᑎᒧᑦ ᑯᕕᐅᕋᖅᑕᐅᖃᑦᑕᕐᓂᐊᖅᑐᑦ. 
 ᐊᖅᑯᓯᐅᕐᓗᑎᒃ ᖃᒪᓂ’ᑐᐊᕐᒥᑦ ᑭᒡᒐᕕᖕᒨᖓᔪᒥᑦ. ᓇᐅᒃᑯᑦ ᐊᖅᑯᓯᐅᓪᓚᕆᖕᓂᐊᕆᐊᖏᑕ 
ᓇᓗᓇᕈᓐᓃᕈᒫᖅᑐᖅ ᓇᒥᓪᓚᕆᒃ ᑐᖅᑯᐃᕕᖃᕐᓂᐊᕆᐊᖏᑕ ᓇᓗᓇᕈᓐᓇᐃᖅᐸᑦ ᖃᒪᓂ’ᑐᐊᕐᒥ. 
ᑖᒃᑯᐊ ᐊᖅᑯᓯᐊᖑᑐᐃᓐᓇᕆᐊᖃᖅᑐᑦ ᐃᒪᐃᓕᖓᔪᑦ ᒫᓐᓇ ᐅᑯᐊᖑᑐᐃᓐᓇᕆᐊᖃᖅᑐᑦ ᒪᕐᕉᒃ 
ᖃᓄᐃᑦᑐᑐᐃᓐᓇᒃᑯᑦ ᓯᓚᒃᑯᑦ ᒪᕐᕉᒃ ᐊᖅᑯᑏᒃ (ᐅᐊᖕᓇᖓᒍᑦ ᓂᒋᐊᒍᓪᓘᓐᓃᑦ) ᐅᕝᕙᓘᓐᓃᑦ 
ᐅᑭᐅᒃᑯᑦ ᐊᑐᖅᑕᐅᖃᑦᑕᕋᔭᖅᑐᒥᑦ ᐊᖅᑯᑎᒃᓴᓕᐅᕐᓗᑎᒡᓘᓐᓃᑦ 

 ᐃᑳᕐᕕᒃᓴᓕᐅᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᑦ ᓴᕕᕋᔭᒃᓴᒥᒃ ᓴᓇᓯᒪᔪᒥᑦ ᐊᒧᐊᖅᑕᐅᖃᑦᑕᕋᔭᖅᑐᒥᑦ 
ᐅᒥᐊᕐᔪᐊᓪᓚᑐᒃᑰᕈᑎᒃᓴᒨᖓᔪᒥᑦ/ᓯᑯᒥᑦ ᓴᓇᓯᒪᓗᓂ ᐃᑳᕐᕕᒃᓴᒥᑦ ᐊᒡᓕᖕᓇᖅᑑᑉ ᑰᖓᑦᑎᒍᑦ 
ᖃᓄᐃᑦᑐᑐᐃᓐᓇᒃᑯᑦ ᓯᓚᒃᑯᑦ ᐊᑕᓇᔭᖅᑐᖅ, ᐅᐊᖕᓇᖅᐸᓯᐊᒎᑦ ᐊᖅᑯᑎᒃᑯᑦ. 

 ᑐᐊᐸᒃᑕᕐᕕᒃᓴᖃᕐᓗᑎᒃ ᐊᖁᓯᐊᖓᑦᑕ  ᓴᓂᕌᖓᒎᖓᔪᒥᑦ. 
 ᐊᖅᑯᓯᐅᕐᓗᑎᒃ 20 ᑭᓚᒦᑕᓂᒃ ᑕᑭᓂᖃᖅᑎᒋᔪᒥᑦ ᐊᕐᕌᒍᓕᒫᖅ ᐊᑐᖅᑕᐅᖃᑦᑕᕈᓐᓇᕋᔭᖅᑐᒥᑦ 
ᑭᒡᒐᕕᒃ-ᓯᓴᓐᔅᒦᖔᖅᑐᓄᓪᓗ ᐊᒡᔭᖅᑑᑎᓄᑦ ᐊᑐᖅᑕᐅᖃᑦᑕᕋᔭᖅᑐᖅ. 

 300-ᓗᐊᖅᑎᒋᔪᓂᒃ ᐃᓄᒋᐊᒃᑎᒋᔪᓐᓇᖅᑐᒥᑦ ᐃᒡᓗᓕᔪᒪᔪᑦ. 
 ᐅᔭᕋᒃᓯᐅᕐᕕᖕᒥ ᐊᓯᖏᓐᓂᒃ ᓱᓕᕆᕕᒃᓴᓂᒃ ᓴᓇᕕᒃᓴᓂᒃ ᓴᓇᔪᒪᔪᑦ; ᐃᓚᖃᕐᓗᑎᒃ ᐆᒻᒪᖁᑎᓄᑦ 
ᐊᐅᓚᐅᓯᖃᕐᕕᒃᓴᒥᑦ; ᓯᕐᓗᐊᒥᑦ, ᓄᓇᒃᑰᔫᓄᑦ ᐊᐅᓚᐅᓯᐅᕐᕕᖕᒥᑦ, ᐊᒡᓚᒡᕕᒃᓴᓂᒃ 
ᐸᓃᓐᓇᕆᐊᖃᖅᑐᓄᓪᓗ ᓯᕐᓗᐊᒃᓴᓕᐅᕐᓗᑎᒃ.   

 ᖃᒪᓂ’ᑐᐊᒥᓐ ᐆᒦᕆᕕᒃᓴᒥᑦ, ᐅᖅᓱᕐᔪᐊᖃᐅᑎᐸᐅᔭᒃᓴᒥᑦ, ᓯᕐᓗᐊᒃᓴᒥᑦ, ᐃᓕᐅᖃᐃᕕᒃᓴᒥᒡᓗ, 
ᖁᖕᒧᐊᒃᑎᑕᐅᓯᒪᔪᒃᑯᑦ ᖃᕆᑕᐅᔭᓕᕆᕕᒃᓴᖓᓐᓂᒃ ᐊᒻᒪᓗ ᖃᒪᓂ’ᑐᐊᒥ ᑐᓴᐅᒪᑎᑦᓯᒃᑲᐃᔨᒃᓴᐅᑉ 
ᐊᒡᓚᒡᕕᒃᓴᖓᓐᓂᒡᓗ.   

 ᐅᒥᐊᕐᔪᐊᒃᑯᑦ ᐊᒡᔭᖅᑐᖅᑕᐅᓂᐊᖅᑐᑦ ᖃᐅᔨᓴᐅᑎᒃᓴᓂᒃ, ᐅᖅᓱᒃᓴᐃᑦ ᐊᒻᒪᓗ ᐱᖁᑎᒃᓴᖏᓐᓄᓪᓗ 
ᓂᕿᒃᓴᕆᓂᐊᖅᑕᐃᓗ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ ᓯᕐᓗᐊᖓᓐᓄᑦ ᖃᒪᓂ’ᑐᐊᑉ ᖃᓂᒋᔮᓃᑦᑐᒧᑦ 
ᐊᒻᒪᓗ ᓄᓇᒃᑰᔫᒃᑯᑦ ᑭᒡᒐᕕᖕᒧᑦ ᐊᒡᔭᖅᑐᖅᑕᐅᓕᕐᓗᑎᐅᓇᔭᖃᑦᑕᖅᑐᑦ.  

 ᔪᕋᐃᓂᐊᒻ ᓯᖃᓕᖅᑐᖅᑕᐅᓯᒪᓂᖏᑦ ᖁᖅᓱᖅᑕᒥᒃ ᑕᖅᓴᓖᑦ ᔭᓗᑲᐃᒃᖑᓂᕋᖅᑕᐅᔪᑦ ᐃᒻᒪᖄ (~ 
3,000 ᑕᓐᔅ ᐊᕐᕌᒍ ᑕᒫᖅ ᐅᕝᕙᓘᓐᓃᑦ 3,600 ᑕᓐᔅᓂᒃ ᔭᓗ ᑲᐃᒃ) ᑭᒡᒐᕕᖕᒥᑦ ᓄᓇᒃᑰᔫᒃᑯᑦ 
ᖃᒪᓂᑦᑐᐊᒥ ᐅᒦᕆᕕᐊᓄᑦ ᐊᒻᒪᓗ /ᐅᕝᕙᓘᓐᓃᑦ ᑎᖕᒥᔫᒃᑯᓪᓘᓐᓃᑦ ᑭᒡᒐᕕᖕᒥᑦ ᑲᓇᑕᐅᑉ 
ᓂᒋᐊᓃᑦᑐᓄᑦ ᓄᓇᓕᑯᑏᓄᑦ ᐊᒡᔭᖅᑐᖅᑕᐅᖃᑦᑕᕐᓗᑎᒡᓘ,ᓐᓃᑦ 

 ᓄᓇᑕᕐᕕᒃᓴᒥᑦ ᓴᓇᔪᒪᔪᑦᑕᐅᖅ ᐊᒻᒪᓗ ᓯᑯᑎᑲᐅᑎᒋᔪᓐᓴᖏᑦᑐᓄᑦ ᐊᒃᑕᕐᕕᒃᓴᓕᐅᕈᒪᓪᓗᑎᒃ.  
 ᐅᔭᕋᒃᓯᐅᕐᕕᖕᓂ ᐊᒃᑕᑰᑦ ᐃᑯᐊᓚᑕᐅᕙᖕᓂᐊᖅᑐᑦ. 
 ᐅᔭᕋᒃᓯᐅᕐᕕᖕᒦᖔᖅᑐᑦ/ᐃᑯᐊᓚᑕᐅᔪᓐᓇᖏᑦᑐᓪᓗ ᓄᓇᒥ 
ᐃᑎᖅᓴᓕᐊᕕᓂᕐᒧᐊᖃᖅᑕᐅᖃᑦᑕᕐᓇᔭᖅᑐᑦ ᐅᔭᕋᒃᑕᒐᐅᓂᑯᓄᑦ ᐊᑐᖅᑕᐅᓛᖏᑦᑐᓄᑦ ᐃᓂᖏᓐᓄᑦ 
ᐊᒃᑕᖅᑕᐅᖃᑦᑕᕈᒫᖅᑐᑦ.  

 ᐃᑐᑦᑎᕆᓂᖅ ᐊᒻᒪᓗ ᓴᓗᒻᒪᖅᓴᐃᓂᕐᓗ. 
 
ᐊᒻᒪᓗᑦᑕᐅᖅ, ᐊᕇᕙᒃᑯᑦ ᑐᒃᓯᖅᑑᑎᒋᔭᒥᑎᒍᑦ ᐅᖃᖅᓯᒪᖕᒥᔪᑦ ᓂᕆᐅᐸᒌᖅᑐᒡᒎᖅ 
ᑐᓴᖅᑎᑕᐅᓂᐊᕋᓱᒋᓪᓗᑎᒃ  ᕿᒥᕐᕈᔭᐅᓂᕆᓂᐊᖅᑕᖓᓐᓄᑦ ᐃᓱᒪᒃᓴᖅᓯᐅᕈᑕᐅᓕᖅᐸᑦ ᑭᒡᒐᕕᒃᒥ 
ᐱᓕᕆᐊᕆᔪᒪᔭᖓᑦ ᐊᒃᑐᐃᓂᖃᓪᓚᕆᖕᓂᐊᖅᑐᕆᔭᐅᓂᐊᕋᓱᒋᓪᓗᓂᔾᔪᒃ ᐊᒻᒪᓗ ᑕᒪᓐᓇᐅᓂᖓᓐᓄᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᒥᓂᔅᑕᒧᑦ ᐅᖃᕐᓂᐊᕋᓱᒋᔭᖓᑦ ᐊᑐᓕᖁᔨᓗᑎᒃ ᐃᓄᖕᓄᑦ 
ᑲᑎᒪᔾᔪᑕᐅᔭᕆᐊᖃᕐᓂᐊᕐᓂᖓᓐᓂᒃ (NLCA) ᓄᓇᑖᕐᓂᕐᒥᑦ ᐊᖏᕈᑎᒃᑯᑦ ᐃᓚᖓ ᐃᓚᖓᑦᑎᒍᑦ   5 
ᐅᕝᕙᓘᓐᓃᑦ 6-ᑯᑎᒎᓇᓘᓐᓃᑦ. 

 ᒥ
ᑕᒪᐃᑕ ᑎᑎᕋᖅᑕᐅᒥᓯᒪᔪᑦ ᑖᑦᓱᒧᙵ ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᖃᖅᑐᐃᓐᓇᐅᔪᑦ ᑕᑯᒋᐊᖅᑕᐅᔪᓐᓇᖅᑐᑦ 
ᐱᔭᐅᔪᓐᓇᖅᓱᑎᒡᓗ ᓄᓇᕘᒥ ᐊᕙᑎᓕᕆᓂᕐ ᑦ ᑲᑎᒪᔩᑦ ᖃᕆᑕᐅᔭᖅᑎᒎᕈᓐᓇᐅᑎᖓᑦᑎᒍᑦ 
ᐅᕙᓂ http://ftp.nirb.ca/SCREENINGS/ACTIVE%20SCREENINGS/09MN003-AREVA/1-
SCREENING/  ᐅᑯᓂᙵ ᐃᓚᖃᖅᑐᑦ: 
 

 ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓚᖓ 1 ᑕᑕᑎᒐᒃᓴᖅ ᖃᓪᓗᓈᑎᑐᑦ ᐃᓄᒃᑎᑐᓪᓗ 
 ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓚᖓ 2 ᐱᓕᕆᐊᕆᔭᐅᔪᒪᔪᒨᓕᖓᔪᑦ ᑐᓴᒐᒃᓴᐃᑦ 
ᑐᒃᓯᖅᑑᑕᐅᓯᒪᔪᑦ ᐃᓚᖃᓯᐅᔾᔭᐅᔭᕆᐊᖃᓲᑦ (PSIR)  

 ᓄᓇᕘᒥ ᐸᕐᓇᐃᔩᑦ ᒪᓕᑦᓯᐊᕋᓱᖃᑦᑕᕆᐊᖁᔭᐅᔪᒧᑦ ᐃᓱᒪᒃᓴᖅᓯᐅᕈᑕᐅᓯᒪᓂᖓ  
 ᓄᓇᕘᒥ ᐃᒪᓕᕆᔩᑦ ᑲᑎᒪᔩᑦ (NWB) ᑐᒃᓯᖅᑑᑦ ᐃᒪᐅᑉ ᐊᑐᖅᑕᐅᔪᒪᓂᖓᓐᓄᑦ ᓚᐃᓴᓐᔅ  
 ᑲᓇᑕᐅᑉ ᐃᓄᓕᕆᔨᑐᖃᒃᑯᓐᓄᑦ (INAC) ᑐᒃᓯᖅᑑᑎᖓ ᓄᓇᒥ ᐱᓕᕆᐊᖃᕈᒪᓂᕐᒥᑦ 
ᐱᔪᖕᓇᐅᑎᑖᕕᓂᖓᑦ  

 ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ  (KivIA) ᐃᓄᐃᖏᑦ ᓄᓇᖁᑖᒎᕈᒪᔾᔪᑦ ᑐᒃᓯᖅᑐᑎᖓᑦ 
 ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᖓᑦ ᓄᓇᒍᐊᓪᓗ  
 ᐱᓕᕆᐊᕆᔪᒪᔭᖓᓐᓄᑦ ᑐᑭᓯᒋᐊᒃᑲᓐᓂᕈᑎᒃᓴᖅ ᖃᓪᓗᓈᑎᑐᑦ ᐃᓄᒃᑎᑐᓪᓗ  
 ᑐᓴᖅᑎᑦᓯᔾᔪᑦ ᑎᑎᖃᖅ ᑲᓇᑕᐅᑉ ᓄᑭᓕᐅᕐ ᐋᓐᓂᖅᑕᐃᓕᒪᑎᑦᓯᓕᔨᓄᑦ (CNSC) ᓚᐃᓴᓐᔅᒧᑦ 
ᐱᔾᔪᑎᖃᖅᑐᖅ ᐸᕐᓇᐅᑎᒃᓴᖅ ᐊᒻᒪᓗ ᓴᓇᓂᐊᕐᓂᕐᒧᓪᓗ  

 ᑐᓴᖅᑎᑦᓯᔾᔪᑦ ᑕᑕᑎᒐᒃᓴᖅ ᑕᑕᑎᖅᑕᕕᓂᖓᑦ ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᓐᓄᑦ  (DFO) 
ᒪᓕᑦᓯᐊᖅᑐᕆᓯᒪᔾᔪᑎᖓ ᐊᑐᕐᓂᐊᖅᑕᖏᓐᓄᑦ ᐊᐅᓚᑦᓯᓂᐊᕐᓂᕐᒧᑦ ᐅᔭᕋᒃᓯᐅᕐᕕᖕᒥᑦ 
ᐅᓂᒃᑳᓕᐊᖏᑦ  
 

ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᐃᓚᖓᑦᑕ ᐃᓚᖓᓐᓃᑦᑐᖅ 4, ᐊᖏᕈᑎ 12, ᑕᐃᒪ ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᓄᑦ ᕿᒥᕐᕈᕙᓪᓕᐊᓂᐊᖅᑕᖓᑦ ᑖᓐᓇ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ. 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᑐᒃᓯᖅᑑᑎᖃᑐᐃᓐᓇᕆᐊᖃᖅᑐᑦ 
ᖃᖓᑐᐃᓐᓇᖅ ᑖᑦᓱᒪ ᐱᓕᕆᐊᕆᔭᐅᕙᓪᓕᐊᓂᕆᔭᖓᓐᓂ. ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐊᔾᔨᖓᓐᓂᒃ ᕿᒥᕐᕈᔭᐅᓂᕆᔭᖓᓐᓄᑦ ᐱᔾᔪᑎᖃᖅᑐᓂᒃ ᖃᕆᑕᐅᔭᖅᒧᐊᖃᐃᓗᑎᒡᓗ ᑎᑎᖃᓂᒃ ᑕᒡᕗᖓ 
ᖁᓛᓕ ᖃᕆᑕᐅᔭᕐᒧᐊᖃᖅᑕᐅᕕᐊᓄᑦ ᐃᓄᖕᓄᑦ ᐊᑐᐃᓐᓇᐅᔪᓐᓇᕐᓂᐊᕐᒪᑕ.   
 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᔾᔩᓂᒃ ᑐᓂᐅᕋᐃᓂᐊᖅᑐᑦ ᑎᒥᒋᔭᐅᔪᓄᑦ ᑐᓴᐅᒪᖃᑕᐅᔪᒪᔪᓄᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᖅᑐᑦ ᐊᕇᕙᒃᑯᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᖓᓐᓄᑦ ᐃᓚᖃᓯᐅᑎᓗᓂᔾᔪᒃ 
ᐆᒧᙵ ᑎᑎᖃᒧᑦ, ᐊᒻᒪᓗ ᐅᖃᐅᓯᒃᓴᓖᑦ ᐅᖃᐅᓯᖃᖅᑎᑕᐅᕕᖃᖅᑎᓐᓂᐊᖅᑕᖏᑦ ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᓄᑦ ᕕᕐᕈᐊᕆ  10, 2009-ᓯᐊᕆᓗᒍ.  
 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐅᖃᕈᒪᕗᑦ ᑎᒥᒋᔭᐅᔪᓄᑦ ᐅᖃᐅᓯᒃᓴᖃᕐᓂᐊᕐᓂᕈᑎᒃ ᑕᒪᑐᒧᙵ 
ᐅᖃᐅᓯᖃᖁᔨᓪᓗᑎᒃ ᐅᑯᓄᖔᖓᔪᓄᑦ: 

 ᑖᓐᓇ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐃᓄᖕᓄᑦ ᐃᓱᒫᓗᑕᐅᓪᓚᕆᖕᓂᐊᕋᓱᒋᔭᐅᖕᒪᖔᖅ; 
ᐊᒻᒪᓗ ᐄᖑᓂᐊᖂᔨᒃᐸᑦ, ᓱᖕᒪᑦ; 

 ᑖᓐᓇ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐊᕙᑎᒥᐅᑕᓃᑦᑐᓂᒃ ᐃᓄᐃᓪᓗ ᐃᓅᓯᖏᓐᓂᒃ ᐊᒻᒪᓗ 
ᐱᕙᓪᓕᐊᔾᔪᑕᐅᓂᐊᖅᑐᓂᒡᓗ ᐊᒃᑐᐃᓂᖃᓪᓚᕆᖕᓂᐊᕋᓱᒋᔭᐅᓂᐊᕆᐊᖏᓐᓂᒃ; ᐄᖑᓂᐊᖂᔨᒃᐸᑦ, 
ᓱᖕᒪᑦ; 

 ᐱᓕᕆᐊᕆᔭᐅᔪᒪᔪᖅ ᐊᒃᑐᐃᓂᖃᖅᓂᕆᓂᐊᖅᑕᖏᑦ ᓇᓚᐅᑦᓵᖅᑕᐅᔪᓐᓇᕋᔭᓪᓚᕆᖕᓂᐊᕆᐊᖏᓐᓂᒃ 
ᓯᕗᓂᐊᓂ ᐊᑦᑕᓚᕇᒃᑯᓯᖅᑐᖅᑕᐅᔪᓐᓇᕐᓂᐊᑰᔨᒍᑎᒡᓗ ᖃᐅᔨᒪᔭᓄᑦ ᓄᑖᑦ ᐊᑐᖅᑕᐅᔪᓐᓇᓕᖅᑐᒃᑯᑦ, 
(ᐊᑦᑕᓇᕇᒃᑯᑎᒃᓴᐅᔪᒥᓇᖅᑐᓂᒃ ᐊᑐᐃᓐᓇᐅᑎᑦᓯᓂᐊᖅᐳᓯ); ᐊᒻᒪᓗ 

http://ftp.nirb.ca/SCREENINGS/ACTIVE%20SCREENINGS/09MN003-AREVA/1-SCREENING/
http://ftp.nirb.ca/SCREENINGS/ACTIVE%20SCREENINGS/09MN003-AREVA/1-SCREENING/


 

 

 ᑎᒥᒋᔭᐅᔫᑉ ᓇᓕᐊᑐᐃᑦ ᐊᓯᖏᑦᑕᐅᖅ ᐱᒻᒪᕆᐅᓇᓱᒋᔭᐅᖕᒥᔪᑦ ᑖᑦᓱᒧᙵ ᑐᒃᓯᖅᑐᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᖃᖅᑐᑦ.    

 
ᐅᖃᐅᓯᓯ ᐊᐅᓪᓚᖅᑎᓐᓂᐊᖅᑲᓯᐅᒃ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦᑕ ᐊᒡᓚᒡᕕᐊᓂ ᐊᕙᑎᓕᕆᔨᖏᑦᑕ 
ᐊᖓᔪᖅᑳᖓᓐᓄᑦ, ᓚᓯᓕ ᐸᐃᔨᐊᑦᒧᑦ ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᕕᖓᒍᑦ lpayette@nirb.ca 
ᓱᑲᔪᒃᑯᓪᓘᓐᓃᑦ (867) 983-2594. 
 
ᐊᐱᖁᑎᒃᓴᖃᕈᑦᓯ ᐃᓱᒫᓗᑎᖃᕈᑦᓯᓘᓐᓃᑦ, ᐅᖄᓚᕕᒋᑐᐃᓐᓇᕆᐊᖃᖅᑕᓯ ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔩᑦᑕ ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔪᐃᒋᐊᖅᑎᑦᓯᔨᒋᔭᖓᑦ, ᓱᕕᐊ ᒍᕌᓐᓯᓄ ᐅᕗᖓ 
ᐅᖄᓚᕕᒋᓗᓯᐅᒃ 867-983-4607 ᐅᕝᕙᓘᓐᓃᑦ sgranchinho@nirb.ca.  
 
ᓱᓕᓪᓗᖓ ᐅᖃᒪᕗᖓ, 
 

 
 
ᓱᕕᐊ ᒍᕌᓐᓯᓄ  
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦᑕ ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔪᐃᒋᐊᖅᑎᑦᓯᔨᒋᔭᖓᑦ 
 
ᐊᔾᔨᐊᓂᒃ ᑎᑎᕿᕝᕕᐅᔪᑦ: AREVA -ᐅᑉ ᒥᒃᓵᓄᖔᖓᔪᓂᒃ ᑐᓂᐅᕋᖅᑕᐅᓲᑦ 
  
ᐊᑕᔾᔪᑎᔪᑦ:  

ᐅᖃᐅᓯᓴᓄᑦ ᑕᑕᑎᒐᒃᓴᖅ 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

